
технических ресурсов и их взаимодействие в процессе обучения и получения знаний 

с целью оптимизации форм обучения.  Интерактивные методы (кластер, меню, найди 

свое место, шкалы, вставка, мозговой штурм, куб, дискуссия, кейс) могут быть 

использованы при обучении науке «медицинская химия». 

На практическом занятии учащиеся делятся на группы по 4-5 человек, каждая 

группа пишет слово «ключ» в середине белой бумаги, и каждый учащийся 

схематически записывает свои мысли на бумаге до слов. связанные с этой темой 

известны. 

TIBBIY KIMYO FANINI O‘QITISHDA INTER FAOL USLUBLARDAN FOYDALANISH 

AHAMIYATI 

 

Karimov.J.S   

 Buxoro davlat tibbiyot nistituti tibbiy kimyo kafedrasi assistenti 

 

Kadrlar tayyorlash milliy dasturini ro‘yobga chiqarishning ikkinchi bosqichi 

vazifalaridan biri ta’lim muassasalarining moddiy-texnik va axborot bazasini 

mustahkamlashni davom ettirish, o‘quv-tarbiya jarayonini yuqori sifatli o‘quv adabiyotlari 

va ilg‘or pedagogik texnologiyalar bilan ta’minlashdan iborat. 

Shu davrga qadar amal qilib kelayotgan an’anaviy o‘qitish texnologiyasi asosan 

«o‘qituvchi - o‘quvchi» tarzida umumiy  xarakterda bo‘lib unda o‘quvchi ta’lim jarayonning 

ob’ekti, ya’ni passiv sifatida qaraladi. Har qanday ilg‘or pedagogik texnologiya «O‘qituvchi-

ta’lim-o‘quvchi» tamoyiliga asoslanib, unda o‘quvchi sub’ektga, ya’ni ta’lim jarayonning 

faol ishtirokchiga aylanadi. Yangi pedagogik texnologiya bo‘yicha darsda o‘quvchining o‘zi 

izlanishga, o‘zi mushohada yuritishiga sharoit yaratib beriladi. Bunda o‘quv dasturi va 

darslik shu jarayonning bevosita tashkilotchisi, o‘qituvchi esa murakkab jarayonni mohirlik 

bilan boshqarishi kerak. 

Umumta’lim fanlarni o‘qitishda yangi pedagogik texnologiya usullaridan «kompyuter 

yordamida o‘qitish», «Muammoli o‘qitish», «O‘yin asosida o‘qitish», «Kommunikaviy 

o‘qitish», «Jadallashtirish  o‘qitish» kabi usullari ta’lim-tarbiya samaradorligini oshirishda 

yuqori natijalar bermoqda. Bu turdagi o‘qitish usullarini barcha o‘quv fanlariga qo‘llash 

mumkin. Jumladan, «kompyuter yordamida o‘qitish» texnologiyasi bo‘yicha tegishli o‘quv 

fanidan yaratilgan kompyuter dasturi yordamida o‘quvchilar bilimini nazorat qilish, ayrim 

mavzularini didaktik o‘yinlar asosida, ayrimlarini rasmli test asosida o‘tish mumkin. 

«Kompyuter yordamida o‘qitish»  texnologiyasi kimyo—biologiya, matematika, tarix 

geografiya darslarini o‘qitishda qo‘l kelmoqda. 

Pedagogik texnologiya atamasining mohiyati «Texnologiya» yunoncha so‘z bo‘lib, 

«techne» - mahorat, san’at, «logos» - tushuncha o‘rganish demakdir. 

Pedagogik texnologiya atamasiga har bir didakt olim o‘z nuqtai nazaridan kelib 

chiqqan holda ta’rif beradi. Hali bu tushunchaga to‘liq va yagona ta’rif qabul qilinmagan. 

Ushbu ta’riflar ichida eng maqsadga muvofig‘i YuNESKO tomonidan berilgan ta’rif sanaladi. 

Pedagogik texnologiya – ta’lim shakllarini optimallashtirish maqsadida o‘qitish va 

bilimlarni o‘zlashtirish jarayonining inson salohiyati va texnik resurslarni qo‘llash, ularning 

o‘zaro ta’sirini aniqlashga imkon beradigan tizimli usullar majmuasidir. 

 «Tibbiykimyo» fanini o‘qitishda inter faol uslublaridan (klaster, menyu, o‘z o‘rningni 

top, tarozi, insert, aqliy hujum, kubik, munozara, keys stadi) foydalansa bo‘ladi. 

Amaliyot darsida talabalarni 4-5 tadan guruhlarga bo‘lib, har bir guruh oq qog‘oz 

o‘rtasiga «kalit» so‘zini yozib, shu mavzuga tegishli so‘zlarni har bir talaba bilganicha sxema 

tarzda fikrlarini qog‘ozga tushuradi. 

